
Meeqqerivinni pikkorissunik sulisogalernissag anguniarlugu ganoq iliorluta
perorsaasutut ilinniarnerup sulinissallu pilerinarnerulernissaa pillugu apeqquteqaat
allaavigalugu ogallinnissamik siunnersuut.

(Inatsisartuni ilaasortaq Nivi Olsen, Demokraatit)

Akissuteqaat
(llinniartitaanermut, Kulturegarnermut, Ilageegarnermut Nunanullu Allanut Naalakkersuisoq)

Nunatsinni  perorsaasutut ilinniarnissap  sulinissallu  pilerinarnerulernissaanut  ganoq
iliorsinnaanerput pillugu apeqquteqaat aallaavigalugu oqallittogarnissaanut Inatsisartuni
ilaasortag Nivi Olsen Demokraatineersoq siunnersuuteqarmat Naalakkersuisut qujapput.
Aallarniutigalugu oqgallinnissaq pingaarutegartorujussuummat Naalakkersuisut
siunnersuutegartumut isumagataapput.

Perorsaasunik amigaategarneq inuiagatigiinni ajornartorsiutaammat siunnersuuteqgartup
aallaavigaa. Perorsaasutut piukkunnaatilinnik sulisunik ilinniartitsinissaq,
sulisussarsiortarnissaq sulisullu suliffimminni suliinnarnissaat annerusumik
pingaartittariagarput. Inuiagatigiit siunissami perorsaasunik imminnut pilersortariagarput,
massakkullu  pissutsit pisariagartippaat piffissami  aalajangersimasumi  perorsaasunik
amerlanernik ilinniartitsinissarput ~ ulluunerani  paaqginnittarfinnut ~ naammattunik
sulisussagarnissaq qulakkeerniarlugu. Naalakkersuisut isummamut tassunga isumagataapput.

Nunatsinni agguagatigiissillugu perorsaasut 29-t Perorsaanermik Ilinniarfik illogarfillu
gimannagu perorsaasutut ilinniarnerit agqqutigalugit ilinniakkaminnik naammassinnittarput.
Naalakkersuisut taamatut perorsaasunik ilinniartitsinerup perorsaasunik amigaateqarnermut
iluaqutaavallaannginnera ilisimavaat.

Perorsaasutut ilinniarnissamut qinnutegartut amerlissappata ilinniarnertuunngorniarfik
aqqutigalugu ilinniagallit amerlanerit pisariagartinnegarput. Tamannalu angunegassappat
perorsaasunik amigaategarneq aatsaat illogarfinni perorsaasutut ilinniarnerit aqqutigalugit
amerlanerit ilinniartinnerisigut pisinnaavog.

llaatigut sulisut perorsaanermik suliallit amerlanerit suliassanik isumaginnissallutik
pisinnaasallit pigilernissaat siunertaralugu Naalakkersuisut inunnik isumaginninnerup iluani
ilinniarnissanut 16,2 mio. kr.-it 2018-imit immikkoortissimavaat. Taakkununnga ilanngullugit
perorsaasunut diplomitalimmik ilinniarneq aamma immikkut perorsaanermut illogarfik
gimannagu perorsaasutut ilinniarneq taanegarsinnaapput.

Inunnik  isumaginninnerup  iluani  ilinniarnernut  suliniutinik  pisariagartitsineq
paasiniaaffiginiarlugu 2018-imi  oktobari "Isumaginninnermut  suliassaqarfimmi
ilinniartitaanikkut suliniutinut tunngasut’ sammisaralugu suleqatigiissitamik

pilersitsisogarpog, sulinerlu 2018-imi oktobarimi aallartinnegarluni.  Suleqatigiissitap

ilinniarnerit pioreersut nutaallu, ilinniagqittarnerit pikkorissartitsisarnerillu
misissuiffigissavai, suliniutillu ataasiakkaat ataqatigiissaariffigalugit nalilersorlugillu.

Tamakkulu pissutigalugit perorsaasutut sulisunik piukkunnaatilinnik sulisogalernissaq
annerusumik anguniartariagarmat Naalakkersuisut isumagatigaat, siunissarlu ungasinnerusoq
eqgarsaatigalugu perorsaasut amerlanerujussuit ilinniagagalernissaat anguniartariagarluni,
aamma sulisunik ilinniarsimasunik amigaateqarneq matuniarlugu Kiisalu ulluunerani
paaqqginnittarfinni pitsaassuseq suliamillu ilisimasagarneq Kivitsiffiginiarlugit.

Siunnersuuteqartullu perorsaasut akissarsiatigut atugarisaat perorsaasunik amigaategarnermut
tunngavilersuutigai, tassalu perorsaasut akissarsiaat suliffissanut allanut sanilliullugit
orniginarpallaanngimmata, tamannalumi inuusuttut ilinniakkamik
aallartitserusunnginnerannut pissutaagataasinnaalluni.

Naalakkersuisut erseqqissaatigissavaat Naalakkersuisut "Ulluunerani paaqginnittarfinni
sulisunut periusissatut iliuusissatullu Pilersaarutaanni™ perorsaasut akissarsiaasa allanik
sulialinnut sanilliussilluni misissuiffiginegarnissaannik aallartitsisimammata.

Taamaalillunilu akissarsianut Kisitsisitigut paasissutissanik suliagartogassaaq, suliamilu

ilinniagartuunut  assigiinngitsunut  akissarsiaritinnegartut -  soorlu  perorsaasunut,
peqgissaasunut, ilinniartitsisunut,  atualernissamut  piareersarfinni ilinniartitsisunut
isumaginninnermullu  siunnersortinut - aallartinnermi  akissarsianut, suliunnaarnermi

akissarsianut agguaqatigiissillugulu akissarsianut agguataarlugit takunegarsinnaassapput.
Perorsaasunut tunngatillugu ulluunerani  paaqginnittarfinni aamma ullog unnuarlu
paaqqginnittarfinni perorsaasunut agguataarlugit.

Taamatut Naalakkersuisut ogaaseqarlutik Inatsisartuni ogallittogarluarnissaa kissaatigaat.



